
Subject: Pengarah PBS Kongsi Pengalaman Bersama SAINA

HEP: Seramai 40 pelajar terbaik tingkatan lima Sekolah Menengah Sains Pokok Sena (SAINA), Alor
Setar telah menimba pengalaman yang amat berharga melalui program sehari bersama Pengarah
Pusat Budaya dan Seni (PBS) semalam di Dewan Budi Siswa.

Pelajar yang mengikuti program itu telah menimba ilmu baru melalui pendedahan dalam bidang
kepimpinan, akademik, ketrampilan diri dan sahsiah. Ini merupakan satu platform yang baru bagi
para pelajar supaya dapat memimpin sebuah organisasi yang kukuh dan mantap pada masa akan
datang.



Sepanjang program ini berlangsung, sikap kerjasama, berdikari, toleransi dan perpaduan begitu
menonjol dalam kalangan pelajar, malah turut dilatih menepati masa, berdisiplin dan mampu
menangani tekanan.

Pelajar juga amat bertuah kerana program tersebut dikendalikan secara terus oleh Pengarah Pusat
Budaya dan Seni, Huzaidy Hussain yang merupakan seorang yang sangat berkaliber.

Beliau mengucapkan ribuan terima kasih kepada pihak yang terlibat sepanjang program ini kerana
memberikan kerjasama yang sangat baik. Selain itu, beliau juga berharap program seperti ini dapat
diteruskan lagi pada masa akan datang.

Program seumpama ini wajar diteruskan kerana mampu meningkatkan kemahiran kepimpinan dan
jati diri pelajar sebagai persiapan menghadapi cabaran mendatang sekali gus menggalakkan mereka
menabur bakti kepada agama, bangsa dan negara tambahnya lagi.

Daripada:

PUSAT BUDAYA DAN SENI
JABATAN HAL EHWAL PELAJAR
UNIVERSITI UTARA MALAYSIA
TEL : 04-928 4215

FAKS : 04-928 4222

EMAIL :pbs@uum.edu.my
WEB : http://pbs.uum.edu.my

